
補益之劑 

黃耆鱉甲散《羅謙甫方》治勞熱。 

原文 

黃耆鱉甲地骨皮，艽菀參苓柴半知，地黃芍藥天冬桂，

甘桔桑皮勞熱宜。 

 

註釋 

治虛勞骨蒸，晡熱咳嗽，食少盜汗。黃耆、鱉甲、天冬

各五錢、地骨皮、秦艽、茯苓、柴胡各三錢、紫苑、半夏、

知母、生地、白芍、桑皮、甘草(炙)各二錢半，人參、肉桂、

桔梗各一錢半，每服一兩，加生薑煎。鱉甲、天冬、知、芍

補水養陰，參、耆、桂、苓、甘草固衛助陽，桑、桔瀉肺熱，

菀、夏理痰嗽，艽、柴、地骨退熱升陽，為表裏氣血交補之

劑。 


